
.¡, 

Introducción 

Os Sarmiento, condes de Ribadavia, representan unha estirpe singu
lar dentro da nobreza galega tanto polo seu protagonismo como polo 
amplo caudal documental que atesouran. Esta última particularidade, a 
súa riqueza documental, permítenos un achegamento a eles nas diver
sas etapas históricas. Pretendemos agora centrarnos no seu devir duran
te reinado de Felipe 11. Catro son os titulares que copan o panorama 
desta casa ó longo <lestes anos. 

Don Luis Sarmiento de Mendoza, V conde de Ribadavia (1559-
1572), que tras pasar máis de dez anos baixo a tutela da súa nai, asume a 
xefatura do seu estado en 1559. O seu labor aparece marcado pola cons
tante inestabilidade económica que ten o seu reflexo no endebedamen
to progresivo da súa facenda. O seu esforzo principal centraríase nos in
tentos de fundar unha colexiata en Ribadavia dotada dos estudios 
necesarios para garanti-la boa formación dos clérigos da súa presenta
ción e en transforma-lo convento de Santo Domingo da mesma vila en 
panteón familiar . 

A súa filia e sucesora Dona Leonor Sarmiento, VI condesa de Ribada
via ( 15 79-1581), ten unha existencia fugaz que apenas permite entrever 
algo da súa personalidade. 

Ó igual cá súa tía Dona María de Mendoza, autoproclamada VII con
desa de Ribadavia (1581-1584), que tras un ruidoso pleito co seu neto 
Don Álvaro cede a éste a titularidade condal. 

Don Álvaro Sarmiento de Mendoza, VIII conde de Ribadavia (1584-
1607), ten ta recompoñe-las súas minguadas arcas afogadas polas débe
das e introduce á casa de Ribadavia no século XVII. 

Mais o auténtico protagonismo recae en dous individuos. Son Don 
Álvaro de Mendoza, hispo de Ávila e membro do Consello Real de Feli
pe 11, e Dona María de Mendoza, dona do difunto Don Francisco de los 
Cobos, secretario persoal do emperador Carlos V. Trátase de persoaxes 
de forte personalidade, actores destacados en tódolos actos principais 

85 



da familia, árbitros de querelas e avinzas, apadriñadores e financiadores 
das inquietudes relixiosas postridentinas e, en resume, referente necesa
rio en todo momento. 

O traballo que a continuación presentamos consta de duas partes. 
Unha primeira adicada a un pequeno estudio introductorio sobre ali
ñaxe. A continuación engadimos unha colección documental que cons
ta de 32 documentos que esperamos sirva a outros estudiosos. 

Non queremos rematar sen agradecerá editorial Toxosoutos a boa 
acollida dispensada para a publicación desta monografía. 

Taragoña, verán de 2003 

